
శనివారం    మెదక్

ఎన్టీఆర్‌ -కొరటాల కాంబోలో వచ్చిన యాక్షన్‌ 
థ్రిల్లర్‌ ‘దేవర’ థియేటర్ల వద్ద  దుమ్ము 
రేపుతున్నది. ఆరేళ్ల తర్వాత ఎన్టీఆర్‌ సోలో హీరోగా 
చేస్త ుండటం, జాన్వీ ఈ మూవీతోనే తెలుగు 
తెరకు పరిచయం కావడంతో ఫ్యాన్స్​ పూనకాలతో 
ఊగిపోయారు. ఒక కొత్త ప్రపంచాన్ని 
ఆవిష్కరించి దాని చుట్టూ  తనదైన శైలి 
భావోద్వేగాలు, గాఢతతో కూడిన కథని చెప్పే 
ప్రయత్నం చేశాడు దర్శకుడు కొరటాల శివ. ఆర్​
ఆర్​ఆర్​ తో పాన్ ఇండియా స్థా యిలో ప్రేక్షకులకు 
చేరువైన ఎన్టీఆర్... అందుకు దీటైన పాత్రని 

ఎంచుకుని, దానిపై పరిపూర్ణమైన ప్రభావం 
చూపించారు. పాన్ ఇండియా స్థా యికి 
తగినట్టు గా విస్తృత పరిధి ఉన్న కథ ఇది. 
దానికితోడు సముద్రం నేపథ్యంలో సాగడం 
ప్రేక్షకులకు ఓ సరికొత్త అనుభూతిని 
పంచుతుంది. 90 దశకంలో ప్రారంభమయ్యే ఈ 
కథలో ప్రేక్షకుడు లీనం కావడానికి ఎంతో 
సమయం పట్ట దు. బ్రిటీష్ కాలం నుంచి ఎర్ర 
సముద్రానికి, అక్కడి జనాలకీ ఉన్న చరిత్ర, 
దానికి కాపలాగా ఉండే దేవర కథని 
సింగప్ప(ప్రకాశ్‌రాజ్‌)తో చెప్పిస్తూ  కథని 

నడిపించిన తీరు ఆకట్టుకుంటుం ది. సంద్రంలో 
ఉవ్వెత్తు న ఎగసే కెరటంలాగే ఎన్టీఆర్ పాత్ర 
పరిచయమవుతుంది. ఆ ఎలివేషన్స్‌, సముద్రం 
నేపథ్యం అభిమానులకే కాదు, సగటు ప్రేక్షకుడికీ 
గొప్ప థియేట్రికల్ అనుభూతిని పంచుతుంది. 
నౌకలపైన కంటైనర్లని చాకచక్యంగా 
దొంగిలించడం, ఆ తర్వాత ఆయుధాల కోసం 
ఊళ్లో  దేవర, భైర మధ్య సాగే భీకర పోరాటం 
తదితర సన్నివేశాలు ఎర్ర సముద్రంలో మనం 
కూడా ఓ భాగం అనే అనుభూతిని కలిగిస్తా యి. 
దర్శకుడు తెలివిగా ఆ రెండు పాత్రల్ని అత్యంత 

శక్తిమంతంగా తెరపై ఆవిష్కరించి, వాటి 
మధ్య అంతర్యుద్ధం రాజేశాడు. సమ 
ఉజ్జీల్ల ాంటి ఇద్దరి మధ్య పోరులో గాఢత 
ఎలా ఉంటుందో దేవర, భైర పాత్రల మధ్య 
డ్రామాలో అది పక్కాగా కనిపిస్త ుంది. ఫియర్ 
సాంగ్‌తో పాటు వచ్చే పోరాట ఘట్టా లు, విరామ 
సన్నివేశాలు మరో స్థా యిలో ప్రభావం 
చూపించాయి. పాజిటివ్​ 
టాక్​ సొంతం 
చేసుకున్నది.

ఆరేళ్ల ఆకలి తీరింది

మీ ప్రేమకు రుణపడి 
ఉంటా: ఎన్టీఆర్
‘దేవర’ రిలీజ్‌ను పురస్కరించుకొని సినీ 
ప్రియులు, అభిమానులను ఉద్దేశించి 
ఎక్స్‌(ట్విటర్‌) వేదికగా పోస్ట్ పెట్టా రు 
ఎన్టీఆర్‌. తాను ఎంతోకాలం నుంచి 
ఎదురుచూస్తు న్న రోజు వచ్చిందని 
పేర్కొన్నారు. అభిమానులు చూపించే 
ప్రేమకు ఎప్పుడూ రుణపడి ఉంటానని 
అన్నారు. ‘‘నేను ఎదురుచూస్తు న్న రోజు 
వచ్చింది. మా సినిమాపై మీరు చూపిస్తో న్న 
అభిమానాన్ని చూసి చాలా సంతోషంగా 
ఉంది. అద్భుతమైన డ్రామా, 
భావోద్వేగాలతో ‘దేవర’ తీర్చిదిద్దినందుకు 
థ్యాంక్యూ కొరటాల శివ. మై బ్రదర్‌ 
అనిరుధ్‌.. నీ మ్యూజిక్‌తో మా 
ప్రపంచానికి ప్రాణం పోశావు. ఈ 
చిత్రానికి బలమైన సపోర్ట్‌గా నిలిచిన 
మా నిర్మాతలు మిక్కిలినేని సుధాకర్, 
హరికృష్ణ .కె, అద్భుతంగా వర్క్‌ చేసిన 
సినిమాటోగ్రాఫర్‌ రత్నవేలు, సాబు 
సిరిల్‌తోపాటు టెక్నీషియన్స్‌ అందరికీ 
కృతజ్ఞతలు. నా అభిమానుల వేడుకలు 
చూసి నా మనసు నిండింది. మీ 
ప్రేమాభిమానాలకు నేను ఎప్పుడూ 
రుణపడి ఉంటా. నాలానే మీరూ ఈ 
చిత్రాన్ని ఎంజాయ్‌ చేయడం చూస్తుం టే 
సంతోషంగా ఉంది. మీకు మరెంతో 
వినోదాన్ని అందిస్తా నని మాటిస్తు న్నా’’ అని 
ఎన్టీఆర్‌ పేర్కొన్నారు.

డేటింగ్​ యాప్​లో
సెలబ్రిటీలు
బాలీవుడ్‌ సెలబ్రిటీలు చాలామంది పేర్లు  డేటింగ్‌ యాప్‌లో కని-
పించడం ఇటీవల తీవ్ర చర్చనీయాంశమైన సంగతి తెలిసిందే. 
అగ్రతారల పేర్లు  ఆ యాప్‌లో కనిపించడంతో బీటౌన్‌లో రకరకాల 
వార్తలు వచ్చాయి. తాజాగా ఈ విషయంపై నటి ఊర్వశీ రౌతేలా 
స్పందించారు. ‘ఆ డేటింగ్ యాప్‌లో హృతిక్‌ రోషన్‌, ఆదిత్యారా-
య్‌లతో పాటు చాలామంది పేర్లు  కూడా ఉన్నాయి. మేము మాట్లా -
డుకోవడం కోసమే ఆ యాప్‌లో లాగిన్‌ అయ్యామంతే. దాన్ని మరో 
కోణంలో చూడొద్దు . మేము ఖాళీ సమయాల్లో  మాట్లా డుకుంటూ 
ఉంటాం. విరామ సమయాల్లో  ఒకరికి ఒకరం రిక్వెస్ట్‌ పెట్టు కుం-
టుంటాం’ అని చెప్పారు.

అమరన్​లో
సాయిపల్ల వి

శివ కార్తికేయన్‌, 
సాయిపల్లవి జంటగా 

నటిస్తు న్న చిత్రం 
‘అమరన్‌’. రాజ్‌కుమార్‌ 

పెరియసామి దర్శకత్వం 
వహించారు. కమల్‌హాసన్‌ 

కు చెందిన రాజ్‌కమల్‌ 
ఫిల్మ్‌ ఇంటర్నేషనల్‌ దానిని 

నిర్మిస్తు న్నది. జీవీ ప్రకాశ్‌ 
సంగీతం సమకూర్చారు. 
అక్టో బర్‌లో ఇది విడుదల 

కానుంది. ఈ నేపథ్యంలోనే 
చిత్రబృందం తాజాగా ఓ 
వీడియో రిలీజ్‌ చేసింది. 

సాయిపల్లవి పాత్రను 
పరిచయం చేసింది.

బాలకృష్ణ  క్లాసి క్ మూవీస్‌కి సీక్వెల్‌..

ప్రశాంత్ వర్మకి ఛాన్స్‌
నందమూరి బాలకృష్ణ కెరీర్ లో ఎన్నో సూపర్‌ 
హిట్‌ సినిమాలు ఉంటాయి. వాటిల్లో  క్లాసిక్ స్ గా 
నిలిచే సినిమాలు ఆదిత్య 369, భైరవ ద్వీపం. ఈ 
రెండు సినిమాలు బాలయ్య స్థా యిని పెంచాయి 
అనడంలో సందేహం లేదు. ఆ రెండు సినిమాలకు 
సీక్వెల్‌ చేస్తే బాగుంటుందని బాలయ్య చాలా సార్లు  
మీడియా ముందు చెప్పుకొచ్చారు. అయితే స్వీక్వెల్స్ 
చేయడం అంత సులభమైన విషయం కాదు. దర్శ -
కులు దొరకడం కష్టం అనుకుంటున్న సమయంలో 
ప్రశాంత్ వర్మ ఒక ఆశా కిరణంగా బాలయ్య కి కనిపి-
స్తున్నారని టాక్‌ వినిపిస్తుంది. నందమూరి బాలకృష్ణ 
సూపర్ హిట్‌ క్లాసిక్  సినిమాలు ఆదిత్య 369, భైరవ 
ద్వీపం ఎన్ని సార్లు  చూసినా అభిమానులకు తనివి 
తీరదు. ఆ రెండు సినిమాలు బాలయ్య కీ చాలా ప్రత్యేక -
మైన సినిమాలు. ఆ విషయాన్ని బాలయ్య చాలా సార్లు  

చెప్పుకొచ్చారు. ఛాన్స్ ఉంటే ఆ రెండు సినిమాలకు 
సీక్వెల్‌ చేయాలని బాలయ్య కోరుకుంటున్నారు. 
పలుసార్లు  ఆ విషయాన్ని చెప్పుకొచ్చారు. బాలయ్య 
ఆ మధ్య ఆదిత్య 369 సినిమాకు సీక్వెల్‌ ను చేయబో -
తున్నట్లు గా ప్రకటించారు. మోక్షజ్ఞ కీలక పాత్రలో 
కనిపిస్తారని కూడా చెప్పారు. సింగీతం శ్రీనివాస్ ఆధ్వ-
ర్యం లో తన దర్శకత్వంలో ఆదిత్య 369 కి సీక్వెల్‌ 
వస్తుందని బాలయ్య చెప్పారు. కానీ అది వర్కౌట్‌ 
అవ్వలేదు. ఆ రెండు సినిమాల సీక్వెల్స్ పై బాలకృష్ణ 
ఆసక్తిగా ఉన్నప్పటికీ ప్రస్తుత పరిస్థితుల్లో  అది సాధ్యం 
కాకపోవచ్చు అని బాలయ్య అనుకున్నారేమో 
అందుకే ఆ ఆలోచన పక్కకు పెట్టేశారు. 
ఇప్పుడు తిరిగి ఆ రెండు సినిమాల సీక్వెల్స్ 
గురించి మాట్లా డుతున్నారని తెలు -
స్తుంది. రెండు సీక్వెల్స్ బాధ్యతనూ 
దర్శకుడు ప్రశాంత్ వర్మ కి అప్పగిస్తే 
తగిన న్యాయం చేస్తాడని బాలయ్య 
భావిస్తున్నారట. ఇటీవల రెండు 
మూడు సార్లు  ప్రశాంత్ వర్మ తో 
బాలయ్య ఆ విషయమై చర్చలు జరి-
పారని తెలుస్తుంది. బాలకృష్ణ తనయుడు 
మోక్షజ్ఞ తో ప్రశాంత్‌ వర్మ సినిమాకు ఏర్పా-
ట్లు  జరుగుతున్నాయి. ఇటీవలే అధికారిక 
ప్రకటన వచ్చింది. మోక్షజ్ఞతో ప్రశాంత్ వర్మ 
తీయబోతున్న సినిమా హిట్‌ అయితే ఎలాంటి 
అనుమానం లేకుండా బాలయ్య తన రెండు సినిమాల 
సీక్వెల్స్ బాధ్యతను అప్పగించే అవకాశాలు ఉన్నాయి. 
ఆ రెండు సినిమాల సీక్వెల్స్ లో బాలయ్య తో పాటు 
మోక్షజ్ఞ సైతం నటిస్తే బాగుంటుందని అంటున్నారు. 
ప్రశాంత్‌ వర్మ త్వరలో చేయబోతున్న సినిమాల 
ఫలితాలపై ఆ క్లాసి క్‌ సినిమాల సీక్వెల్స్ ఆధారపడి 
ఉంటాయి అనే అభిప్రాయం నందమూరి కాంపౌండ్‌ 
నుంచి వినిపిస్తుంది. ప్రశాంత్ వర్మ సినిమా సినిమాకి 
గొప్ప ప్రదర్శన కనబరుస్తూ వస్తున్నారు.

